
1 DIMITHIWU DHARUK

1 Marrkapmirri Dimithi, dhuwalanydja
parra yukurra Bolyu wukirri dhiruk nhungu,
punhi parranydja bo'puynu Djesu-Christku,
yurru Godthu pnayipi narranha nherraranydja
dhiyakuyi djamawunydja, puriniyi nunhi
payi pilimurrungu Walngakunharamirri, ga
Djesu-Christthu, punhi pilimurru yukurra
nhannpu gatjpu'yun dhukarr-nhdma, liggu
galki payi yurru bunana, bala méarramana
pilimurrunha  nhanukiyingalana  wanalili.
2 Narra yukurra wukirrinydja dhuwala nhunu
Dimithi punhi nhenydja marrkapmirrina
gathu'mirrinu parraku, lingu nhenydja nunhi
marr-nherranmina  Garraywala  balakurru
narrakala djdmakurru.

Narra yukurra bukumirriyama nhungu
yulpunydja, mdarr yurru Godthu Béapayu
ga Garrayyu Djesu-Christthu gdma yukurra
nhuna galkikuma vyana nhanukalay payi
marr-amathinyarayu ga mel-wuyunarayuna,
marr yurru nhenydja nhina yukurra nayanu-
yal'yunara warngany-manapanmirri Djesu-
Christkala.

Dharraykuma yukurra nunhinha lakarama
bothinyaramirrinha lakaranhamirrinha

3 Dimithi, lingu muka parra nhunu
lakaranalanydja npathili, yurruna parra
punhi gonha'yurrunanydja, bala marrtjinana
Matjataniyalili narra lakaraypalanydja nhunu,

nhe yurru nhina yukurra pgunhili liggu
Yipatjatj yana waganura. Narra djilnydja
nhungu nhe yurru nhina yana pgunbhiliyij,
ga lakarana nuripa yolpu'-yulpuwa biyaka
raypirri'yurra marrtjiya walalanha, yunhi
walala yukurra marngikuma lakarama
wiripuna ga wiripuna dhawu' mayali'miriwnha.
4 Lakarana nuripa yolgu'-yulyuwanydja,
marr vyurru walala yaka laylayyun ga
warrkuluma yukurra walu nula nhiguranydja
dhédwu'yura dhaparkyuranydja, lingu bitjanna
lingu walala yukurra wananharamirrinydja
be pathilipuwuynha walalanguway
mari'munhana, ga djamarrkuli'nha walalangu,
bitjanna walala yukurra beyuruna linguna
lakarama yadkuna marrtji, yana lingu-u-u ga
yumurrku'wala walalangalagyuwala wapthun.
Nurigiyinydjayi dhdawu'yu yurru yakana pula
yolnpunha gunga'yun, yana baduwaduyunna
yukurra yurru liyana yolgu'-yulypuwu. Yakana
yurru nula yol marygiyirri Godkalanunydja
romgu, bala marr-yuwalkthirrinydja Godkala
nuriniyinydjayi dhéwu'yu. 5 Lakarana ga
waniya nunhi yolpu'-yulyunha, walala yurru
dadawyunna nuliguruyi nhéginin'yurunydja
romypyuru lakaranharaguru, marr yurru
Gunhu'yunydja walalanha payanunydja
darrtjalkkumana  dhikana, ga  yakana
biyapulnydja yurru walalangalaynydja walala
nunha nayanuyunydja, yatj lakarama
walalanha, lingu yuwalkkumana walgu
walala yurru payanu-yuwalkthirri yukurra
Garraywunydja, bala walala yurru maérr-

pamathinyaramirrina yukurra walalayguway
walala bala-lili'yunmirrina.

6 Yurru wiripu-gulkuny'tja napa-wilyurruna
warray, yarryurruna dhiyaku dhunupawunydja
romgu, bala bitjanna linguna walala
guli  yukurra wapanharamirrina  dhika
nhaltjanmirrina mayali'miriwrgurana
yana dhdwu'mgura nhigura malanunura.
7 Walalanydja duktuk marggikunharawu
muka be, walala yurru yukurra marngikuma
Godku punhi rom vyolgu'-yulyjuwu, yurru
walalawuynydja punhi yaka warray marngi
Godkalanunydja nhidku malaguwu. Wapga
warray walala nuli dharuk wundanarrnydja,
yurru yaka walala yukurra dharanan nunha
djinawa'wuynydja walgu, nhd mayali' yukurra
Godthu lakarama.

8 Yo, Godthu wekapala nhannuway payi
romdja nhanukala Mawtjitjkala, ga romdja
nunhiyi pamakurru' vyana, nunhi payi
yurru qnula yolthu pnayathama yukurra
nunhiyi dhunupanydja wal'gu. 9 Lingu
yaka pnayi Godthu nherrara rom punhiyi
pula yolku yolnpuwu nunhi payi rom-
dhunupanydja; Godthu nherrara yunhiyinydjayi
rom dhunupakunharawu qguriki yolguwu
punhi payi dhuwurr-djarrpi' nhina yukurra.
Lingu wiripunydja yolypu ga raypirri-
wadatjmirrina yana, rom-bakmaranhamirrina
payi, yakana payi yukurra dhiruk-méarrama
nula yolnha yolnunha, yana nayi djdma yukurra
nhanukalaynha nayi djalkurru. Djamanydja
nayi yukurra dhuwurr-méypana rom, lingu nayi

marr-yamathirri yukurra dhiyakuywu yana
munatha'wuywu nhdku malaguwu. Yakana
payi guyapirrinydja nuli Gunhunha Godnha,
yana nayi ritjan'-dumurruna yolnu, ga bumana
payi pyuli yolypunha murrkay'kumana, ga
wiripunydja nayi nuli nhaguway yana galkiwuy
pandi'mirrinunha ga bdpa'mirrinunha buma
murrkay'kuma. 10 Wiripu-gulku'yunydja
yolnu'-yulyuyu nguli djdma marramba'na,
djarrapi'’kunharamirrina mirranhamirri, bitjan
darramu manda yana yuli marranhamirri, wo
dhéyka manda wiripunydja. Birrka'mirrina nhé
malanha djarrpi'na dhikana walala nuli djama
bitjandhina. Wiripunydja walala nuli manarirri
nula nha, ga wiripunydja walala nuli yolnunha
djaw'yun walalangalaynha walala djalyu.
Wiripunydja walala nuli bothirri lakarama, ga
djarrpi’kumana lakarama dhawu'na, mayali'-
wilkthun yana wiripuyunha yolyunha. Bitjanna
lingu walala nuli djama djarrpi'’kumana yanana
walalangalaynha guyaninyarayu djarrpi'yuna.
11" Yurru Godthunydja wekanala romnha
nunhi balanyarawuyi yolpyuwu, raypirri'yunna
yukurra bitjanna yatjpuruna walalanha, lingu
walala yaka duktuk nuriki pamakurru'wu
walnu dhdwu'wu pyunhi yukurra lakarama
Godku mérr-namathinyaranydja dhika wal'qu,
ga nhd malanha latju'mirri dhika nhannuway,
purikiyi nunhi nayi wekanala parrakala
dharraylili.

Bolyu buku-wurrpanna yukurra nunhi nayi
nhaltjarra God nhanyu mel-wuyurruna

1213 Yo, nparranydja yukurra dhuwala

wirrkina buku-wekama Djesu-Christnha
pilimurrunguway Garraynha, lingu
payipi 1parranha djuy'yurruna dhiyakuyi
pamakurru'wunydja wal'ngu dhawu'wu

lakaranharawu, ga bitjarrayi lingu payi
wekanala yparrakala ganydjarrnydja dhiyakuyi
djamawunydja. Narra yukurra buku-
wurrpan nanya, nunhi parranhanydja
payi marr-yuwalkthina, bala yana payi
djarr'yurrunana parranha, bdyyi parra
pathilinydja nunhinydja nuli nyinyaypdhuna
yukurranha nhdnha nanya Djesunha. Narra
guli bunha payanu-yatjkunhana dhikana
nhangjuway yolgu'-yulyunha, ga wananha
panya yatjkunhana, yurru nayinydja yarraku
mel-wuyurruna warray dhika, lingu nparra
yukurrana djama bitjarrayinydja dhunathinana
yanana; yaka pnarra marngi yana Djesu-
Christku nulinyaramirriyunydjayi, ga yakana
parra marr-yuwalkthinanydja  nhanukala
Garraywala. 14 Yurru payinydja pilimurrungu
Garraynydja dhuwala buluna gal'nu mel-
wuyunaramirrina, bala yana nayi narranha
marrtjina guryunmararnalana dhika nhanukalay
nayi marryu-dapmaranharamirriyuna.
Bala nayi parranha vyutakupalana, bala
dhanangunalanydja narraku payaynunydja
nhanukiyingalana payi walpayu, marr
yurru parra yuwalkkuma walyu marr-
yuwalkthirrinydja nhanukala, marr-namathirri
manapan wiripujuwuna yolypuwu, liggu
nhinanydja yarra yukurra dhuwala dhambay-

manapanna Djesu-Christkalana yana.

15 Yo, dhuwalanydja dhdwu' yuwalknha;
nalinydja yurru marramana yana
warrpam'thunna dhuwalanydja dhéaruk
gam', “Djesu-Christtja marrtjina lili dhipala
munatha'lilinydja walgakunharawu dhuwurr-
yatjmirriwu yolnu'-yulyuwu.” Ga parranydja
dhuwala dhuwurr-yatjthi  yana  yolnu;
wirrki walnu yana nparra dhuwurr-
yatjtja nurikalanydja walalangala wiripu-
gulku'walanydja. 16 Yurru payinydja
Djesu-Christtja narraku mel-wuyurruna
warray, bala walnakunalana narranha
payi, mdarr yurru narrakalaynydja, yolpuyu
walalay nhdmana Garraynha yurru, nunhi
payinydja mel-wuyunaramirri warray ga
buku-warrwarrmiriw warray. Liggu wirrki
parra nuli yukurranha naramurryinyanydja
Christku, yurru yakana nayi wadutjanydja
yana 1parranha dha-dir'yurruna yurikiyi,
bulnha yana nayi dhika galkurruna narraku
marr-yuwalkthinyarawunydja, mérr yurru
nunha wiripu-gulkuny'tja marygiyirrina
Godku, punhi payinydja mirithirri wal'gu
yana mel-wuyunaramirrinydja nurikinydja
yolpu'-yulpuwu pyunhi walala yurru marr-
nherranmirri galyu Djesu-Christkala, bala
marramanydja yurru yuwalkkumana wal'nu
walnanydja, marr yurru walalanydja nhinana-
wala yana, Godkalana galkina.

17 Gul' pilimurru buku-pal'yvunna Godkala
punhi nayi yukurra nhina nyunha walna-diktik
yana-wala, bdynuna nayi yurru rakunydhirri.

Yo, yaka warray pali yukurra nhdmanydja
panya dhiyanunydja gay'  pitjalaggala
marnutjiyunydja, lingu nayi yaka dhiyakuy
munatha'wuy, lingu nhinanydja nayi yukurra
punha djiwarrngurana buygawana gal'nu
bukmakkuna nhdku malaguwu. Gul' pilimurru
wokthunna nhannu, lingu nhannpunydja latju'
dhika walngu nha malanha yurru dharra
yukurra bitjanna lingu, gupadalnha-wala. Ne,
yuwalk muka.

18 Dimithi, narraku gathu, parranydja
dhuwala nhunu yukurra dhdruknha wekama,
yurru lakaramanydja parra yukurra nunhiyi
linggu pupanaynu dharuktja nunhi payi
nhaltjarra Godthu wekanala nhunu néthili,
nuliwitjarra dhdwu'-gdnharamirriwala
yolnuwala dharukkurru. Dhiyayguyinydjayi
dhdrukthu yurru nhuma gdma marrtji
latju'’kumana, bala ganydjarrmirriyamana,
madrr yurru nhe yukurra dhdrra wundanarrnha
yana, ga marrtjina yana mukthunna-
wala, bumana marrtji nunhi yatjnhanydja
walnu dhiyaguyi dhéarukkthuna Godkala.
19 Dhiyanuyinydjayi dharukthu nhe
yurru  wundanarrkumana yana  Imdrr-
yuwalkthirrinydja Godku, bala djidmana
yana npnamakurru’, marr yurru nhokala
payanuyunydja yakana nhuna yatj-lakarama.
Wiripu-gulku'yunydja yolguyu walalay ndkula
walalanguway nayanu waganhara, nunhi
payi walalanha raypirri'yurruna vyatjguru,
yurru yakana walala makiri'-witjurrunanydja;
mukthurruna yana walala djdma yukurrana

walalangalaynha djalkurru, bala walalaggu
punhi marr-yuwalkthinyaranydja linguna
winya'yurrunana,  bitjarrana bitjan puli
mitjiya marrtji gulwulyun dhé-nal'yunara
gundawuy. 20 Yo, dhuwalayinydja yolyu manda
Yaminiyanydja ga Yaliktjandanydja balanyarayi
manda, mandanydja dadawyurruna marr-
yuwalkthinyaranguru, bala dhé-nal'yurrunana
yatjlilina. Bala parranydja Dbitjarrana
mandanha yana wekayalana gonlili nurikalana
yatjkalana mokuywalana Satangalana, marr
yurru manda netjnha marygiyirrina, ga yakana
biyapulnydja nula wakalkuma Godnhanydja
yaku, yatjkumanydja warna.

2

Lakarama yukurra nhaltjan yurru Godkuny-
dja mittji buku-nal'yun dhika

1 Dimithi, dhuwala nurrununydja dhéaruk
parra yurru lakarama mirithirri dharrpal.
Lakarana nuripa yolpu'-yulyuwanydja, walala
yurru bukumirriyama yukurra ndgp'thun nanya
Godnha yula nhdku; walala yurru wirrki yana
wal'ngu bukumirriyamanydja yukurra bukmakku
yolnu'-yulnyuwu, marr-jamathinyarayu
yana, marr yurru nayi Godthunydja wiripu-
gulku'nhanydja walpakuma. Ga bitjandhi
nhuma vyurru vyukurra buku-wurrpandhi
Godnha. 2 Nhuma yurru bukumirriyamanydja
yukurra buygawawu walalangu yolnu'-
yulyuwu, ga birrka'mirriwu nuriki nunhi walala
purru'-nurrunu wal'nu, marr yurru pilimurru

nhina yukurra walanguma dhika wal'nu yana,
nula nhamiriw marimiriw wéaga yurru yukurra
djingaryun, méarr yurru pilimurru marryu-
pupan yukurra Godnhanydja ga nhina maérr-
dhunupa wal'gu yana.

3 Yo, manymaknha punhinydja punhi
nuli yolpu'-yulpu yukurra nhina wangany-
manapanmirri  ydnanydja, marimiriwya-
manydja, ga bitjandhiyi nayi Godtja payanu-
djulpithirriyi puli purigiyi, lingu nayina
pilimurrungunydja Walnakunharamirri.
4 Wirrki nayi yana duktuk bukmakkunydja
yolnu'-yulyjuwu  walnakunharawu, marr
yurru walala nhina mukthun vyana-wala
marngiyirri marrtji, bala malp'maramana
marngithirrina yuwalknyuwunydja purikiyi.
5> Lingu wagngany yana nunhiyi yuwalktja God,
ga bitjandhi wayggany yana yolyunydja yunhi
payi yurru yukurra yolgu'-yulpunha gédma
galkikumanydja Godkala, Djesu-Christthu yayipi
yana, nunhiyi nunhi payi nhinana yukurrana
dhiyala yolnu yana nayi rumbal wal'nu. 6 Bala
payi wekanhamina nhanjuway walpana,
ga burakinanydja 1payi pilimurruyngalana
dharapulyura  bukmakkala, ga  qyurini

nhanukalaynydja gulayn-wandinyarayu
nayi pilimurrunhanydja marranalana
nulinuruyinydja gonnura nurikala

yatjkalanydja wal'gu. Nuliwitjandhinydja
Godthu milkunalana pilimurrungala pyunhi
payinydja yuwalk yana duktukthina payi
yurru walpakumanydja bukmaknha yana
yolpunha walalanha. 7 Ga dhiyakuyinayi

Godthu djarr'yurruna parranhanydja, bala
djuy'yurrunanydja 1nayi pnarranha, marr
yurru 7parra Jlakaramana nuruku wiripu-
gulku'wunydja nunhi yolpu'-yulnpuwu
bukmakku yana. Yuwalk yana yparra yukurra
dhuwala lakaramanydja, vyaka bothirri.
Nayi djuy'yurruna parranha nunha mulku'-
mulkuruwalanydja, marr yurru walala marr-
yuwalkthirri, bala méarramana Godkunydja
punhi yuwalktja wal'nu gatjal'.

8 Yo, dhiyakuyinayi nparranydja djél
nhuma yurru darramuwurrunydja yukurra
bukumirriyama nayp'thundja Godnha
birrka'mirrinura wapanura. Yaka yana
yukirriya narrtjunmiya ga manutji-di'yunmiya
bala-lili'yunmiya, @ yana nhuma dharriya
yukirriya  Godkalanydja  darrtjalk yana
pula nhdmiriw walnu nayanunydja, ga
parambiyany'tja nhuma yurru garrwarthiya
Godkala, buku-nal'yurra biyakana Godku.
9 Ga nhumanydja dhdykawurrunydja yurru
dhatthunmiya namathana wal'nu yana. Yaka
dhatthunmiya girri'yvu puriginydja rumbal-
milkunharamirriyunydja, be  nhéyunydja
rrupiya-gulku'mirriyunydja ga nutjay-
bakmaranhamirriyunydja girri'yu, ga yaka
yana  marwattja  nhuguway  buta'kuna
pula nhédyunydja girri'yu. 10 Ga pyunhi
yurru nhuma dhiykawurruyunydja djdma
pamakurru' yana, ga gunyga'yun yurru yukurra
wiripununhanydja yolnyunha, nuriniyinydjayi
nhumanydja yurru yuwalkkumana buta'yirri.
1112 Makiri'-witjurra biyaka Godkalanunydja

dhdarukku ga  marygithiya. Yaka
guyayinyamiya nhunapinyay nhe be djambatj-
lakaranhamiyanydja, yanapi nhe marpgi
bukmakkuna. Yaka parra duktuk nhuma
yurru dhdykawurrunydja yunha purrulili
wapmaranhamiya darramuwurrurngalanydja.
Dhéaykayunydja yurru vyaka marngikuma
darramuwurrunhanydja; nhina nayi yurru
yukurra mukthun yana marpgiyirri. 13 Lingu
Godthunydja nunhi amaramayurruna
Yadamnha  néthilinydja, ga qulinuruyi
darramuwalanydja nayi djama miyalknhana
Yepnhana. 14 Yaka npayi Yadamnhanydja nunhi
mayali-wilkthurruna nuriniyi bdpiyunydja,
yurru nunhiyi miyalk mayali-wilkthunaranydja
purikini bapiwununydja, bala nayi garrinana
yatjlilina romlili. 15 Yurru Godthunydja
nanya yurru miyalknha walnakuma
warray, Quliwitjanna nunhi payi yurru
miyalkthu yothu'nha gurrukama. Ga yunhi
yurru miyalkthu mukthundja-wala marr-
nherranmirri Garraywalanydja, ga marr-
pamathirri wiripuguwu yolgyuwu, ga yarrkthun
yurru jpulanuru yatjyuru, bala payi yurru
punhi dhdykanydja nhina yukurra walnpana
Godkalana yana nyeyalyjura.

3

Lakarama yukurra nurrunyunha yolyunha
Godkalanuwu mittjiwu, nhdyinyara nayi nunhi
yolyu

1 Yo, dhuwalanydja yuwalknha walu
dhéruk punhi nuli yolyu'-yulyuyu yukurranha

lakaranha, balanyara gam', “Nunhi puli
yolnu duktukthirri nayi yurru yurrunulili
wapthun Godkalangumirriwu mittjiwu,

punhiyinydja manymak warray, yaka yatj;
manymaknha yolpuwu punhiyinydja payi
yurru djdka yukurra yolgu'-yulyjuwu bitjan
puthanmarama Godkalanuwu romgu.” 2 Yurru
nunhiyinydja yolpu nunhi nayi nurrunu
Godkalanumirriwu yolgu'-yulypuwu, nayinydja
yurru balanyara yolyunydja gam'" Nayi
yurru nhina yukurra pamathama dhika
walnu, mérr yurru yakana nula yolthu
malyp'marama nhanukala yatjtja pula nha.
Nayi yurru nhina yukurra wanganygalayumirri
yana miyalkkalanumirrinydja, nhannuway
miyalk nunhi, ga yaka yurru nayi malthun
yukurra pyuriki nhanukiyingalanunydja payi
djilwu; payi yurru yana gulmaranhamirri
nanyapinyay nayi yatjyurunydja malangunuru.
Guyapirri nayi yurru dhunupakuma yana,
ga vyaka vyurru nayi djdma nula nha
wakalliliyamanydja. Nayi yurru gumurr-
namathirri marramanydja yolnunha
mulkurunhanydja nunhi  nhanukiyingalay
nayi wanpalili, bdyyi npunhi yakanydja
nhannu gurrutu'mirri  galkiwuy. Ga
bitjandhi bili nayi yurru warranulkuma
yana malp'marama lakaramanydja Godku
dharuktja, marnpgikumanydja marrtji yolyu'-
yulgunha. 3 Nunhiyi nurrugunydja yolnu yurru
yakana lenpunydja yukurra pénitji'yunydja,

ga yakana payi yurru pula mari djdma
buma yukurra, ga parrtjun wiripujunha
yolnunha madakarritjthunydja dharukthu
yakana; yana payi yurru mundhurrthirri
dhika wal'nu gidma marrtji yolnu'-yulyunha
wurrkurrum' yana bala, yakana payi yurru
wadutja madakarritjthirri. Yakana payi yurru
djal-dumurru rrupiyawu ga girri'wu qula
nhaku. 4 Bitjan lingu payi yurru yukurra
djdka nhanukiyingalayguwu payi galkiwuywu
gurrutu'mirriwu, marr nhanjuway yurru wapa
djingaryun latju' dhika wurrkurrum' marimiriw
nhimiriw, lingu nurigi yumurrku'yunydja
nhanukala yukurra dhdruk marrama nanyana,
marr-yal'yunna nhanukala. > Nuli nhannu
yurru purikiyi wépga yukurra djingaryun
marimirrinydja dhirrkthirrktja, lingu pyunhiyi
darramu yaka pyayi marygi nhaltjan nayi
yurru marngikuma yukurra nhanukalanu
payi galkiwuywu, marr yurru walala nhina
wanganyyura yana marimiriw nhdmiriw,
yakana nayi yurru yunhiyi yolyu djaka yukurra
Godkalagumirriwunydja yolnu'-yulyuwu
namathama, marr yurru walalanydja yukurra
nhina namathama wal'nju dhika wanganyrnura.

6 Nunhi nayi yurru yolpu marrtji Garray-
walanydja gali'lili wapthun, yakana payi yurru
wadutjanydja yana nurrunuyirri, nathilinydja
payi yurru yuthan marrtji Godkala romnura,
payipi pathili yurru, mérr yurru payi yaka
nayipiyirri bathala lakaranhamirri. Nuli payi
yurru garrwarkunharamirrinydja nanyapinyay
payi, nayinydja yurru Godthunydja panya

murr'maramana yana, bitjarra nayi néathili
murr'mararnala yunhiyi Mokuynha wal'nju.

7Yo, Godkunydja yurru yolpu nurrunu nhina
manymakkumana dhika wal'gu, darrtjalk yana
nula nhdmiriw, mérr yurru yakana nula yolthu
maly'marama nhanukala vyatjtja pula nha,
marr yurru yakana nanya nyurini yatjthunydja
mokuyyunydja gatmarama rjula nhayu romdhu,
bala galkinyamaramana.

Lakarama yukurra gunga'yunaramirrinha
yolypunha, nhdyinyara nayi nunhi yolnu yurru

8 Ga bitjandhi lingu yolnu, nunhi nayi
guli wapthun Garraywala djamalili, yunhi
dharraymirri payi Godkalanuwu mittjiwu,
nunhiyinydja yolpu yurru nhina yukurra
namathamana walhyu yanana. Yakana
payi yurru djama nula nhd wakalkuma
yana be djambatjthu dharukthu wana;
yuwalkkuma yana payi yurru gunga'yundja
yolnu'-yulyunhanydja, ga yakana pyayi yurru
warnanharamirri ga widiyal gdma yolnunha,
gupa-wana nula nhaltjan. Yakana nayi
djdl-dumurru péanitjiwu pula nhdkunydja
lukanharawu, ga vyakana nayi wanana-
dumurru rrupiyawu wo girri'wu yula nhéaku.
9 Nayi yurru Godkala nuripiyi djamamirriyu
yolnuyu nayathama bat bitjan Godku yuwalktja
wal'nu dhédwu' punhi pilimurru yukurra
marr-yuwalkthirri, nunhiyi bili dhdwu' nunhi
payi Godthu warranulkunala pilimurrungala
maly'mararnala. Yuwalknha wal'nu payi

yurru  marrtjina-wala yana  yulpunydja
nhanukalaynha dhukarrkurrunydja.

10 Yakana yurru birrka'mirrinydja wapthun,
pathilinydja panya yurru nhdma yukurra
gatjarr'yun, ga bdy yurru npayi ga rom-
dhunupayirri nhumalangala mangutjinura,
yurruna pnanya nhuma yurru nherrandja
punhimala djamalilinydja. 11 Ga dhaykanydja
nhannu nurikiyi yurru nhina yukurra
namathama dhika walnu, ga guyapirri payi
yurru latju'kuma, yaka djarrpi'’kumanydja,
ga yaka vyurru npayi djama nula nha
wakalliliyamanydja. Yaka nayi yurru
widiyal gdma yukurra yatjtja dhdwu', nula
yolnha gupa-wananydja, ga yaka payi yurru
yukurra malthun nhanukalaynuwu djalwu
yana. Nayi yurru pyunhiyi miyalktja maérr-
yuwalkthinyaramirri yolnunydja, madarr yurru
wiripu-gulku'yu yolyuyu dharagjan muka
panya, pnunhi payi yurru yukurra djama
namathamanydja wal'nu nhd malanha. 12 Ga
punhinydja pnayi yurru yukurra nhinanydja
nunhiyi darramu warnganygalagumirri
miyalkkalangumirrinydja, nurikalanumirri
lingu, nhanguway miyalk nunhi. Ga
bitjandhi lingu 1payi yurru nhannuway
yumurrku'nhanydja  marpgikuma = marrtji
latju'kuma yana, bala dadawmarama yatjyuru,
marr yurru nhannu wéananydja latju' dhika
yana wapurary, ga yumurrku' nhannpu yurru
nhina yukurra mérr-namathinyaramirri dhika
wal'nu wayganynura.

13 Yo, punhi payi yurru vyolguyu

djdma latju'kumanydja dhikanydja Godku,
yolnuyunydja panya yurru wiripuguyunydja
latju'-lakaramana nhéma, mMAarr  yurru
nayi yukurra lakarama dharuktja
Godku nula nhdmiriwnha goramiriwnha,
rum'rumdhunamiriwnha yana, lingu wirrkina
payi yurru pyunhiyi yolyu mérr-yuwalkthirri
yukurra Djesu-Christkala.

Godkunydja rom biyapul walmu garrwar ga
dharrpal

1415 Dimithi parranydja yukurra dhuwala
gatjpu'yunna yulyunydja, galki narra bongama
marrtji dhipali, withiyurruna nhuna, yurru
mak parranha yurru gulmarama nula nhéyu
gandarrnuranydja.  Yurru parra wukirrina
yukurra dhuwala yulnunydja dharuktja nhunu
djorra'lilina, mérr yurru nhe marngiyirri, nhalt-
jan yurru Godku nunhi yolyu walala mittji
nhina yukurra npamathama. Lingu Godkun-
ydja mittji yolnpunydja walala dhuwala balan-
yara bitjan rumbalnydja nhannuna Godkuna,
nunhi ypayinydja dhuwala walna-diktik yana.
Yo, nilimurrunydja dhuwala Godkunydja yolju
walala nuli garrwarkuma nal'marama Godkun-
ydja yuwalk rom, mérr yurru nayi marrtjina-
wala yana, bitjanna linguna yurru.

16 Yo, yuwalk dhuwala yulyunydja.
Godkunydja rom biyapul walngu garrwar
ga  dharrpal, yakana yurru yolnguyu
maly'maramanydja marrtji nuringi nhanukalay
payi be djambatjthunydja guyapinyarayu,
yurru payi Godthunydja linguna punhi



1 DIMITHIWU 4:1 xvii 1 DIMITHIWU 4:1

maly'mararnalana nuliwitjarra Djesu-

Christkalagukurruna. Wiripunydja pilimurru

nuli lakarama nanya Christnha manikaykurru

bitjan.

Christtja nunhi maly'maranhaminana
nanyapinyay nayi rumbalnha wal'nu
yolnuna nayi,

ga Godkala nurini Garrkulukthunydja Bir-
rimbirryu panya lakaranala dhuwurr-
dhunupa nayinydja, Godku nhannuway
Gathu'mirrinu.
Nunha djiwarr'wuyyunydja yolgu'-yulyuyu

nanya nhanala nirryurrunana
yukurrana, punhi nayi burakina
dharpanura,

ga dhiyalanydja munatha'guranydja yolgu'-
yulpuyu lakaraypala ydkunydja nanya
birrn'maranalana  bapurru'wala ga
bapurru'wala.

Birrka'mirriyuna bapurru'yunydja nakula,
bala marr-yuwalkthinana nhanukala,
bala nayi panya ropniyinyamararnalana
balayi yulyunydja djiwarr'liliyi,
nhanukiyingalay nayi latju'lilina wagalili.

4

Lakarama yukurra bothinyaramirrinha nunhi
marngikunharamirrinha.

1 Yo, Godkalanydja Garrkulukthunydja
Birrimbirryu nuli yukurra warragulkumana
wal'ngu lakarama pilimurrungu bitjanna gam':
Nurini waluyu  dhéd-yawar'yunarayunydja

yurru wiripunydja yolgu'-yulypu gulyunna
marr-yuwalkthinyaranurunydja, yakana
yurru walala Dbiyapul madrr-yuwalkthirri
npunhiyinydja yuwalknyunhanydja wal'ngu
dhdwu'nha, yana walala yurru makiri'-
witjundja pyurikina vyatjkuna birrimbirrwu
mayali'-wilkthunaramirriwuna, ga malthundja
walala yurru rirrakaywu mokuywalanyuwuna

dhawu'-ganharamirriwu walalaggu,
punhi walala nuli marggikuma yolgu'-
yulpunha, bothinyaramirriyu. 2 Bala

guriniyinydja yolgu'-yulyuyu, nha yay'-
wulanharamirriyunydja walalay lakarama nuli
be nhdna bothinyaramirrina dhdwu', lingu
payanu walalangu nunhi bitjan rakunynha;
yakana walala yurru pdma ga dhdkay-ndma
Godkunydja biyapul. 3 Bala walala nuli
lakaramanydja yolgu'-yulypuwu bitjanna gam,
“Nhuma yurru darramu ga dhdyka yakana
madarranharamirri; nhuma yurru nhina yukurra
gdnana walnu yana luni'na manda.” Ga
wiripunydja walala nuli wana bitjan, “Yaka
lukiyva nunhi nhdnydja nula natha,” bitjan
walala puli wana. Yurru bukmak punhi
pathanydja malanha payi Godthu djama
bukmakku yana lukanharawu, ga nunhi
guli pali marr-yuwalkthirrinydja yukurra
Godkala, ga marggiyirri yuwalkkunydja,
palinydja yurru buku-wekama muka Godnha
nurikiyi pathawunydja malaguwu, bala yana
luka muka patha nunhi birrka'mirri nhéa
malanha. 4 Lingu bukmak nhd malanha
Godthunydja djama manymak warrpam' yaka

pali yurru yukurra yatj-lakarama nyamir'yun,
bala galillilina gurrunhan; madarramanydja
pali yurru nunhiyi bukmaktja, bala buku-
wurrpanna yurru Godnhanydja manapan.
> Lingu nuringiyi Godkalanydja dharukthu
ga bukumirriyanharayu bitjanna pali yurru
gurrunhan npunhiyi natha Godkuna, maérr
nuliwitjandhinydja pathakurru Godthunydja
yurru  pilimurrunha  marrtji  ganydjarr-
wekamana.

Lakarama yukurra yolypunha, nhaltjan yurru
nayi manymak djamamirri Djesu-Christku

6 Yo Dimithi, nhe yurru buku-layyunmarana
nunhiyi Garraywalanumirrinhanydja yolnu'-
yulpunha nurikiyi nhdkunydja malaguwu,
marr  balakurruyinydja nhenydja yurru
yuwalknha walngu yanana djamamirri Djesu-
Christkuna, nyunhi nhenydja nuli bitjan liggu
marrtji bala nputhanmaranhamirri nhu-
napinyaynydja nhe dhiyagu dharukthunydja,
punhi yilimurru yukurra méarr-yuwalkthirri
dhiyakuyi. Mukthurra-yana-wala marrtjiya
yukirriya dhiyanuyi namakurru'yunydja
dhérukthu yunhi nhe linguna maéarranalana ga
malthurrunana. 7 Yarrkthurra yana nuliguruyi
nhéginiy'nurunydja dhédparknurunydja
dhdwu'myuru  malagunuruy, yakana nhe
yurru marngiyirri Godkalanjuwunydja
yuriniyinydjayi. Biyaka lingu yukirriya
wundanarrkunhamiyanydja, MmMarr  yurru
nhe yukurra yuwalkkuma vyana nhina
Godkalanydja romnura. & Manymak warray

punhi nhe yurru rumbalnydja daltha'-
wundayarrkunhamirrinydja nhunapinyay nhe,
marr yurru nhe yukurra wandirri dalnha
walngu yana rumbal, yurru nunhiyinydja
biyapul warray namakurru' nunhi nhe yukurra
yurru  birrimbirrnydja nunhi nhupuway
daltha'-wundanarrkunharamirri nuriniyi
djamayu Godkalanydja, lingu yuriniyina lingu
nhe yurru nhina yukurra namathamanydja
walngu dhiyala munatha'nura, ga punhala
djiwarr'yura yalala. 9 Dhuwalayinydja dharuk
yuwalk yana walyju, nhe yurru mérramana
yana warrpam'thunna dhuwalayi. 10 Lingu
bukmaktja pilimurru dhuwala duktukthirri
yukurra, pilimurru yurru nhina yukurra
latju'’kuma dhaguru nulinurunydja punhi
pilimurru yurru rakunydhirri, ga dhiyakuyina
pali nuli gukuma punhi yatjnhanydja
birrimbirrnha, bala djama yukurra vyurru
wundaynarrthirrinydja, lingu nalinydja marr-
nherranmina njurikala walya-diktikkala warray
Godkala, nunhi nayinydja Walgakunharamirri
Garray bukmakku yolpuwu. Yuwalktja nayi
yurru jilimurrunhanydja walgakuma, nunhi
pilimurru marr-nherranmirri nuli yukurra
nhanukala Godkala.

11 Yo, lakarananydja biyaka warranulkuna
walngu vyana nuripa yolgu'-yulpuwanydja

dhdrukthu  wundagarryu, marr  yurru
walala marrama dhéaruktja nunhiyi, bala
marngithirrina. 12 Nhenydja dhuwala

marr-yuta yana darramunydja, yurru yaka
nhiniya biyakanydja bitjan nuli yothu' nunbhi,

marr yurru yaka walala nhuna yawirriny'-
lakarama, bala makiri'-yarryunna nhunu
dhédrukku. Nhiniyanydja yukirriya namatharna
walgu yana, ga waniya walanggunpa wal'nu.
Yuwalkkunpa yana maéarryu-dapmararnanydja
wiripujunha yolnunha, ga marr-yuwalkthiya
Godnhanydja bukmakthiyana payanuyunydja
nhokalay nhe. Nhiniya darrtjalk yana
pula nhdmiriw, marr yurru puriginydja
Garraywalanumirriyunydja yolnu'-yulyuyu
nhdma nhokala, bala marygiyirrina
marrtji nhaltjanarawu nhinanharawu
gamathanharawu, marr yurru walalanydja
malthundhi munguyun nhunanydja. 13 Ga gunhi
nhuma yurru Garraywalanumirri yolyu walala
wangany-manapanmirri warganylilinydja,
bala manutji-law'marana Godkunydja dharuk
wiripu-gulku'walanydja yolnyu'-yulnuwala, ga
wariya marrtjiya lakarananydja warraynulkuna
Godku dhéruktja. Biyaka lingu margngikugna
marrtjiya walalanha. Gatjuy djamanydja
biyakayina, yana lingu ga buna parra yurru.
14 Nhe maérranala linguna Godkunyu nunhi
wekanhara mundhurr nurikiyi djdmawunydja
nulinyaramirriyu yunhi walala nalapalmirri
yukurrana narambiya nal'yurruna nhokala,
bukumirriyanharayu manapan, nunhi
walalangalanydja dhédrukkurru nayi Godkala
Birrimbirryunydja lakaranalana yukurrana
nhuna, nhaltjan yurru nayi Godthu djama
nhokalangukurru. Yaka yana bdy-lakarana
punhiyi mundhurrnha, bala gonha'yurrana.
15 Biyakayi lingu djamanydja yukirriya

punhiyi malanha, marr yurru puruynu wiripu-
gulku'yunydja yolpu'-yulpuyu nhama nhuna,
punhi nhenydja marrtji gurarrthirrina bala
yana Godkalanydja rompura. 16 Biyaka
lingu gatjarr'yunmiyanydja nhunapinyay nhe
dha-wirrka'yunmiya biyaka, “Yuwalk parra
yukurra dhuwala nhina Godkalanydja romnura?
Marngikumanydja parra yukurra Godku
dharuktja warragulkuma wal'ngu dhunupa?”
biyaka nhe yurru gatjarr'yunmiyanydja.
Biyakayina djdmana-wala mukthurrana yana
nuriniyi lingu romdhu, marr balakurruyinydja
nhe yurru walnakunharamirri nhunapinyay
nhe ga nunhinha walalanha yunhi walala yurru
nhuna ypdma yukurra.

)

Godkalanumirrinydja mittji yurru yukurra
djaka muka dhuway-rakunymirriwunydja
yolypumiriwwunydja nuriki

1Yo Dimithi, guli yurru payi worruguyunydja
darramuyu djama yula nhd yatj, yaka
wapiya dalyunydja dharukthu panya pula
nhaltjarra. Wagiya dhunupa nhannu, marr
yurru yayi dhunupayirri, yurru gurrum'thurra
yulyunydja wayiyanydja yanya, biyakana lingu
bitjan nhe nuli wapa nhokiyingalaynuwala
bdpa'mirrinuwala. Ga biyakayi punha
yudayudanhanydja darramuwurrunha
raypirri'yurra warpiya, biyaka yana lingu bitjan
nhe yuli wayga nhokalayyuwu gutha'mirriguwu
dhunupakunharawu biyakayi. 2 Ga wapiya



1 DIMITHIWU 5:3-5 xxiii 1 DIMITHIWU 5:3-5

namathana nunhi worrunjunhanydja
dhaykanha, biyaka bitjan nayinydja
nhunyuwaynha nandi'mirrinu, ga warniya yunhi
yudayudanhanydja dhdykawurrunha biyaka
bitjan walalanydja nhungu yapa'mirriguna
walala.

35 Wiripunydja dhéyka nayi dhuway-
rakunymirri yukurra nhina, ga nhumanydja
yurru Garraywalanumirriyu walalay
gunga'yurra nunhiwalayi nanya, nunhi payi
yukurra nhina gédna, djdkamiriwnura nula
nhdmiriwnura. Yurru walala nhanyuwaynha
nunhiyi galkiwuynha gurrutu'mirri yurru
djdkanydja  yukurra = nurikiyi dhuway-
rakunymirriwu miyalkku, nuli nayi nayathama
yukurra yumurrkunha pula nha'mirrinunha

gutharra'mirrinunha. Lingu Godkalanydja
romdhu yukurra lakarama, pilimurrunydja
yurru wekamayi buku-runinyamarama

pilimurrungalayuwu  pandi'mirrinuwu  ga
mari'mirrinuwu. Ga nayi Godthunydja yukurra
galpa-djulpithirrina nhdma, nunhi nali yurru
marygiyirrinydja dhiyakuyi romgu, bala
dharuk marramanydja. Wiripunydja nuli
punhi dhuway-rakunymirri dhéyka nhina
yukurra ganana, lingu payi yumurrku'miriw
yana, baynu nhanpgu galkiwuy gurrutu'mirri,
yurru qulinuruyi nunhi dhuway'mirrigu
nhannu rakunydhina, nayi nuli madrr-
nherranmirri Godkala, nunhi pnayi yurru
nhannu djaka yukurra. Bala walu-nupan ga
munhamandhirri dhdykanydja nunhiyi yukurra
yurru bukumirriyamana birrka'mirriwu yolnu'-

yulpuwu, pdgp'thunna yukurra Godnha, maéarr
yurru yayi wiripu-gulku'nha walpakuma. Bala
nhumanydja Garraywunydja yolyu'-yulnyu yurru
marr-yal'yvundhi nurikalayi miyalkkala, ga
nathilimirriyana nhannu nula nha malanha
wekana marrtjiya, marr yurru nayi yakana
dhaparktja nhina pula nhdguranydja.
6 Ga wiripuyunydja nuriginydja dhuway-
rakunymirriyu nuli yukurra guyayinyamirri
nanyapinyaynha nayi yana, bala nayi yukurra
baduwaduyunna rrupiyanydja warrkulumana
nula nhédnydja, ga laylayyun nula nhdgurana
romrura. Nayinydja punhiyinydja dhédyka
balanyarana bitjan nhannu pnayaynunydja
rakunynha, gonha warray nayi rumbal
walpanydja, yurru birrimbirrnydja nhannu
linguna rakunynha Godkalanydja manutjinura.
78 Yo, nhenydja yurru gurrunhan romnha
Godkalanumirriwunydja yolpu'-yulnuwu,
madrr yurru yakana yula yolthu malyp'marama
walalangala vyatjtja; lakarana walalanggala
biyaka gam: Nhuma yurru wanga'-wangany
djakanydja marrtji nhumalangalaguwu
nhuma gurrutu'mirriwu, wekaga marrtjiya
nhd malanha walalaygu. Nunhi nhe yurru
yakanydja bitjandhi djaka marrtji nhokalanuwu
nunhi galkiwuywunydja, yunhinydja nhe
yakana yuwalk marr-yuwalkthinyaramirri
yolpu Garraywunydja, lingu punhiyinydjayi
nhunyuwaynydja gatjal yatjnha wal'nu yanana
nurikalanydja walalangala nunhi walala yaka
yukurra marr-yuwalkthirri Garraywala.

9-10 Dimithi, wukirrina nhe yurru yakunydja

marrtjiya nunhiyinha malagunha dhuway-
rakunymirrinhanydja yolpu'-yulypunha, pyunhi
walala nhina yukurra gurrutu'miriwnha yana.
Ga nuli yurru nayi miyalk yutanydja wal'nu
marr, nunhi nayi yakanydja djulkmaranala
walu dhuyngarra 60-nydja, yaka nunhiyinydjayi
wukirri yadku dhipali djorralili. Yo,
wiripunydja  dhuway-rakunymirri  dhéayka
nuli nhinanha yukurranha warnganygalana
yanana, yurikalana lingu dhuway'mirrinpuwala,
ga wiripu-gulku'yunydja nurininydja
lakarama nuli yukurra npanya latju'na.
Nayi yukurrana nuthanmararnalanydja
nhangjuway  yumurrkunha  pamathanala
yana, ga gumurr-namathina nayi nuruku
mulku'-mulkuruwunydja nhanukiyingala
payi wapgalilinydja. Gurrum' yana dhika
payi nuli djdkanydja yukurranha nuriki
Garraywalanumirriwunydja  yolpu'-yulnuwu,
yaka nula be yindikunharaminya nanyapinyay
nayi. Ga Dbitjarrayina nayi yukurrana
marrparan'kunalanydja nunhinydja yolpunha
nunhi yayi gah]a yatjthirri yukurra nuli
nhina, ga gunga'yun nunhinhanydja nunhi
payi yukurra nonuy nuli gurrukama. Bitjan
lingu payi yukurra djdmanydja pamakurru'
yana, gunga'yun marrtji yolpu'-yulpunha
wiripu-gulku'nha. Nhe yurru yakunydja
nherran djorra'lilinydja balanyarayina linguna
dhuway-rakunymirrinhana dhdykawurrunha,
marr yurru nhuma Godkunydja mittji
djdkana yukurra walalangu. 11 Ga nguli
payi dhuwaymiriw vyutanydja yolgu, yaka

punhiyinydja  gurrunharra ydku yunhi
djorra'lili' yayi pyuli bdynha malthurru
nhanukiyingalagyuwuna djalwu, bala
gonha'yurruna Christnhanydja, lingu
payi djal wiripunpuwu dhuway'mirringuwu
mdarranharawu. 12 Liggu nunhiyinydja yaka
gamakurru', yunhi payi yurru nathili dhawu'-
nherran Garraywala, payi yurru npunhi nhina
yukurra nhannuwaynha yana Garraywuna
wanganyguna, ga dhaguru pyulinurunydja
dhawu'-nherranminyara-jurunydja nayi yurru
liyvanydja djambina, bala mdrramana yurru
wiripununha darramunha. Dhuwalayinydja
yakana manymak. 13 Wiripunydja nuli
dhuway-rakunymirri yolyu nhina yukurra
djamamiriwnha bitjanna, bala marrtjina
payli pguli yana wapgalili ga wanalili, gama
marrtji nula nhdna dhawu' wiripuna ga
wiripuna bala, yana nayi nyuli djarrma-wamana,
ga marina djama nurigiyi dhawu'yunydja.
14 Manymak warray nunhi yutawunydja
miyalkku, nayi yurru marrama wiripuyjunha
dhuway'mirrinunha dhiguru pyuliguru nunhi
nhannyu dhuway'mirrinu rakunynha, marr
yurru nayi yothunha gurrukama biyapul,
ga laylayyun marrtji djdka djamarrkuli'wu
nhanukalaynyuwu ga wagawu, mdrr yurru
yakana gula yolthu malnp'marama yatjtja
nhanukala, bala wapa vyatj-lakaramana

bukmaknhanydja Garraywalanumirrinha
yolnu'-yulpyunha. 15 Lingu wiripu-gulkuny'tja
yudayuda dhuway-rakunymirri walala

linguna yukurrana panydjala‘'yurruna



1 DIMITHIWU 5:16 XXVii 1 DIMITHIWU 5:18

Garraywalanunurunydja, bala walala
yukurra malthundja yatjkuna  purikina
mokuywalagyuwuna gatjalwu, Ndanukkalana
romlili wapthurruna.

16 Yo, puli yurru nhe pula yol Garray-
walaygumirri yolyu galkiwuynydja gurrutu'mirri
nuriki dhuway-rakunymirriwu yolpuwu,
nhenydja yurru djdkana yukurra nurikiyinydja
miyalkku, nayi yurru nunhiyinydja nhina
yukurra nhokalana djdkanura, mérr yurru
Godkunydja yolyu'-yulnu mittji djdka
yukurra nuriki lingu dhuway-rakunymirriwu
walalangu nunhi walala yukurra nhina géna
gurrutu'miriwnura.

Lakarama yukurra marngikuma nhaltjan
yurru walala Garraywala mittjiyu nhdama
yukurra nurrunpumirrinha walnyu  yolyu'-
yulpunha Garraywu

17 Yo, nhuma yurru purikalanydja marr-
nal'yurra Garraywalanumirriwalanydja
djdkamirriwala walalangala, nunhi walala
nuli djdka namathama wiripujuwu yolnu'-
yulpuwu, ga yakana menguya nunhinhanydja
yolnpunha pyunhi nayi nuli mirithirri wal'ngu
wirrki djdma, lakarama warrangulkuma wal'ngu
dhika Godku yunhi dharuk, ga marypgikuma
lakarama yukurra gatjal Godkalayuwu yolnu'-
yulpuwu. Wirrki yana nhuma yurru marr-
pal'yurra nurikalayinydja walalanggala, ga
wekana walalangu nhdyinyara pnamakurru'.
18 Lingu npunha djorra'yunydja yukurra
lakarama bitjan gam', “Nunhi nuli buliki'yu

djdma marrtji mundhu'-munydhun patha
malanha, barrkuwatjkuma marrtji pyuliguru
dhukun'yurunydja, yaka pnanya dhanydja
dapmarana; yana nanya gonhayurra, marr
payi yurru luka marrtji natha puliguruyi.”
Ga bitjandhiyi yukurra djorra'yunydja gam'
lakarama, “Nunhi yurru yolnuyu djadma yukurra
gunga'yun nhuna, nhenydja yurru nhanyjuna
wekama bala buku-runinyamarama nurikiy
djdmawuy.”

19 Ga puli payi yurru wanganydhu nula
yolnuyu lakarama dhawu' yatjkuma Garraywu
djdimamirrinha yolgunha, yunhi payi be
djama yatjkupala, yaka yana dhunupa marr-
yuwalkthiyanydja. Nathilinydja pathili
maln'maraga dhawu' nhd nunhi yuwalk,
ga nunhi yurru marrma' nyula nha lurrkun'
yolpu marngi yurikiyi, ga lakarama walala
yurru nunhi lingu yupanaynu dhawu’,
bala nhenydja yurru marr-yuwalkthiyana.
20 Nuli nayi nuripiyi yolyuyu yuwalk djdma
yatjkunala, ga nhenydja yurru raypirri'yurra
nanya wapiya dalyu dhdrukthu bukmakkala
nurikala yolnpuwala walalangala manutjimara,
marr yurru walala wiripu-gutku'yunydja
gurininydja nhdmana, bala nhina yurru
rom-wiyaniyirrina nurikiyi. 21 Dimithi,
dhuwalanydja narra yukurra lakarama nhunu
mirithirrina walgu dharrpalnha, gumurrnura
Godkalana yana, ga Djesu-Christkalana,
ga bukmakkalana Godkalanjumirriwala
djiwarr'wuywala walalangala. @ Mulkiyanydja
bat biyaka yana dhuwalayi dharuktja yunhi

parra lakarama yukurra nhugu. Nhe yurru
nhdmanydja bukmaknha yolnunha walalanha
rrambanikuma yana. Yaka djarr'yurra
nhunyuway galkiwuynha nurikala wiripuwala
yolnuwala. Yaka dhuwaliyi dhunupa nhunu,
punhi nhe yurru wiripu-gulku'nha guyga'yun,
bala mengumana nhd malanha buku-
dhumukthirrina yéatjtja walalangu yana, ga
wiripu-gulku'nhanydja nhe yurru yakana
gunga'yun yula, ga punhi payi yurru djdma
nula vyatjtja, nhenydja yurru dhunupana
murr'maramana nanya nunhi yolgunha.
Dhuwaliyinydja yéitjnha yanana rom, yakana
pamakurru'; yakana nhe yurru djarr'yun
nhunuway galkiwuynha bitjandhiyinydja. 22 Ga
yaka yana nhe yurru wadutja wapmarana nula
yolnha yolnpunha Garraywalanydja djamalili;
bulnha yathili galkurra, yurruna nhuma yurru
mulkurrlilinydja  gon-pal'yurra  nhanukala
bukumirriyanharakurrunydja. Nuli nayi yurru
npuriniyinydja yolyuyu djama nula nha yatj,
dhdguru pyuliguruyinydja nunhi nhe panya
nherrara bitjarrayinydja, nunhiyinydja bitjan
nhenydja djadma yatj, rrambaypina nhuma
manda. Nhenydja yurru nhina darrtjalk
yana walngu dhika nhdmiriw, ganarn'thun
yana yatjjurunydja malagunguru. 23 (Yurru
yaka nhe wurkthurra gapunydja wanganydja,
wiripunydja nhe yurru lukiya weyika borum
panitji, yurru mitjpili yana yutjuwala, lingu
punhiyinydja bitjan mirritjin nhokalagyuwu
gulungu dhiyaki, lingu wiripunydja nhe nuli
rirrikthun dhuwaliyi gulun nhe.)

24 Yo, wiripunydja nuli yolguyu djdma
yatj banarra'murana warrangulnha, Dbala
gulku'yunydja nuli yolyuyu nh&mana, bala
marngiyirrina, bala yurru nurigi dhé-
wirrka'yunaramirriyu  yolypuyu lakarama
panya yatjnha. Ga wiripu-gulku'walanydja
punhanydja payaynupura yukurra yatj yporra
djulul'yunara; yakana yuli yolyu'-yulnjuyunydja
nhdama pgunhiyi yatj wadutjanydja, yurru
yalalanydja nayi yurru nunhiyi maly'thu-
maly'thun marrtji warrayulthirrina
bukmakkuna nhidnharawu. 25 Ga balanyara
lingu pupanaynuyi, bukmakthunydja nuli
nhdmana vyana nunhi payi nuli gula
yolthu banarra'nuranydja djdma nhi
pamakurru', ga nunhi nayi nuli yolnuyu djdma
namathama gayulnydja wal'nu, yakana yurru
nunhiyinydjayi norra djulul'yun weyindja. Ga
marrwu Qurikiyinydja narra yukurra lakarama
bitjan, “Yaka yana wadutjanydja wapmarana
yolnunha Garraywalanydja djamalili.”

6

Lakarama yukurra marngikuma nhaltjan
yurru nayi djgmamirriyu nhdma yukurra
nhannuway bungawamirrinunha

1 Ga payi yolpu nunhinydja nunhi payi
djdimamirri nurikina bungawamirrinuwuna
nhanukalaynuwu, nayi yurru nunhiyinydja
djdmamirri yolpu marr-nal'yunna
nhanukalaynuwala nurrunuwalana
bungawawalana, bala dhidruk méarramana

yurru, marr yurru yakana nula yolthu yolyuyu
yatjkuma wana Godnhanydja ydkunha, bala
yatj-lakaramana dhuwalayi dhdwuny'tja, yunhi
pilimurru yuli lakarama marngikuma yukurra.
2Nuli nayi nunhiyi bunygawa Godkunydja yolnu,
mandanydja punhiyi bitjan gutha'manydjina
yulnyunydja, nayi ga djamamirri yolyu nhannu,
yurru yakana payi nurinpiyi djamamirriyunydja
yolypuyu nhanukala panya yurru marr-
yulkthundja; payi yurru yana djamanydja
latju'’kuma walngu dhika nhannu, liggu
payi yukurra yuwalktja pyunhiyi guypga'yun
marr-yuwalkthinyamirrinha yolnunha,
punhi wal'nu nhangyuway marrkapmirrinha
wéiwa'mirrinunha.

Dhuwalayi Dimithi nhe vyurru lakarama
yolgu'-yulyuwalanydja marygikumanydja.
Lakarananydja wirrki walnu yana dalyu
dharukthu, mdrr yurru walala dhuwalayi
dharuktja marrama yana.

Lakarama yukurra nunhinha yolpunha marr-
yudakthunaramirrinha lakaranhamirrinha, ga
yuwalknunha walmu lukunydjanha

3 Yakana yana galkithiya lunduthiya nula
yolkalanydja nunhi payi nuli marngikuma
lakarama wiripuyama, lingu yakana payi
duktuk walnamirriwunydja nurikinydja
dhérukku pilimurrungalaynuwu Garraywu
Djesu-Christkunydja, ga yaka nayi npuli
nadupthun nurikiyi dhawu'wu, nunhi nuli
nuriniyi yolpunha gdma galkikuma Godkala
walgu. 4 Nayinydja punhiyinydja yolngu nuli

yana panyapinyay payi yindikunharamirrina,
yanapi nayi marngina wal'gu bukmakku, yurru
yakana nayi yana marrngi yuwalkunydja wal'nu,
lingu guyapirri ypayi yukurra djarrpi'’kumana
yana. Bitjanna linguna payi pyuli wanana
marrtji dhéa-dalthirrina, dhawuluyggul'-
dharrana yana, lingu wana payi nuli yukurra
dharuktja wanganynha. Yakana nunhiyinydja
namakurru', lingu nuliguruyinydjayi yurru
dhawatthun mirithirrina gulku'na yatjtja
malanha, balanyarana gam': Yolnu'-yulgu yurru
manutji-di'yunmirrina yukurra, bala barrku-
barrkuwatjthirrina gulk-gulkthunmirrina, bala
walala yurru gupa-wanana walalanhawuy
walala, yakana walala djal walalanguway walala
bala-lili'yunmirri. 5 Bitjanna linguna walala
yukurra yurru narrtjunmirrina walmu yana,
lingu mulkurrnydja guyapinyarawuynydja
walalanguyu dhdparknha ga djarrpi'na,
lingu walala napana-wekanala  puriki
yuwalkyuwunydja romgu wal'yu. Walala nuli
marr-yudakthunmirrina yana pyunhiyinydja,
yanapi walala Garraywuna vyolyu, lingu
walala nuli guyapirri yanapi walala yurru
lukunydjayirri, ga mdarrama nula nha
namakurru' yurininydjayi romdhu.

6 Ga yuwalkkumanydja yurru yolngu
lukunydjayirri, punhina nunhi nayi yurru
yuwalkkuma nhina yukurra Godkala romnura,
ga marr-daw'yun nayi nuli nurinina linguna,
lingu mérramanydja nayi yurru yukurra
nunhinha dhawar'yunamiriwnha nhd malanha
yana. 7 Yaka yana duktuk-dumurruyiya



1 DIMITHIWU 6:8 Xxxiii 1 DIMITHIWU 6:10

yukirriya dhiyakuywu munatha'wuywunydja
nhiku malaguwu, lingu pyilimurru dhawal-
wuyarninanydja dhiyala wéapanuranydja
gon-dhdpark vyana pula nhdmiriw, ga
punhi pyali yurru rakunydhirrinydja, bala
gonha'yundja dhuwala munatha’ wana,
yakana yurru gpali gadma galki pula
nhdnydja malanha. & Yo, punhi ganany'tja
pitjalanggu natha lukanharawu, ga girri'
dhatthunminyarawu, nuripina lingu yali yurru
daw'yun marrnydja yana. ° Lingu nunhinydja
yolnu pyunhi payi rarru-dumurrunydja
lukunydjayinyarawu, nayinydja yurru
yolnpunha nunhiyinydja gatmaramana nuripi
munatha'wuyyuna nhdayu malanuyu, lingu
bitjanna linguna nayi yukurra noy-napu'yundja
birrka'mirriwuna nhaku malaguwu, ga
guriniyinydja romdhu panya gur'yunna
yukurra birrka'mirriwuna nhdku malanuwu
yatjku. Nunhiyinydja rom bawa'mirrina
yana, lingu nunhiyinydja yolyunha
yurru yana walpa-winya'yun-maramana
yuriniyinydja nayanu-napu'yunarayunydja
romdhu, punhi puli yukurra 1panya
wuyupmaramana pamakurru'yurunydja
ga mawaya'nurunydja, bala walnanydja
nhangu yurru badawadu-yunna nuriniyi
nhanukalay djalyu. 10 Yo, nunhi nuli yolnu
wirrki wal'nu duktukthirri rrupiyawunydja,
nunhiyi noy-napu'yunaramirrinydja nuli forra
yukurra punha nayanunurana nhanukala,
balanyarana bitjan naraka manutji yatha,
bala pulinuruyi  yurru dhawatthundja

birrka'mirrina nhédnydja malanha yatjtja.
Wiripu-gulkuny'tja linguna napana-wekarnala,
winya'yurrunana Godkalanydja lingu
yuriniyina foy-yapu'yunarayu yukurranharayu
rrupiyayuna; yakana payi yukurra maérr-
yuwalkthirri Garraywalanydja biyapul, bala
payanunydja nanya yukurra bitjanna linguna
dharpumana warwuyuna ga nula nhayuna
galpa-yatjthinyaramirriyuna.

Lakarama yukurra Dimithiwala nhaltjan nayi
yurru nhina yukurra namathama

11 Yurru nhenydja dhuwala nhannuway
warray Godku yolgu, bala yarrkthurrana
yana npulinuruyinydja rompyuru; yaka
nhenydja Dbiyakayi poy-papu'yurra qula
nhiku rrupiyawu ga munatha'wuywu nhdku
malaguwu. Nhenydja yurru noy-papu'yurra
yukirriya dhiyakuna malaguwu gam'  Nhe
yurru djama pnamathama walygu, ga nhina
Godkala romnura yana. Nhe yurru marr-
yuwalkthirri Garraywala marr-nherranmirri
manapan, ga yuwalkkuma yana wal'nu dhika
nhe yurru marryu-dapmaramanydja wiripu-
gulku'nhanydja yolyu'-yulpunha. Mukthunna
yana-wala nhe yurru marrtji yukurra
marimirrikurrunydja nula nh@mirrikurru,
ga yaka yurru nhe gandarryura dadawyun,
ga gunga'yvun nhe yurru marrtji bala wiripu-
gulku'nhanydja yolgu'-yulyunha gurrum'thurra
wal'nu. Balanyarawuyinydja malaguwu
nhenydja yurru wirrkina duktukthirri yukurra.

12 Yuwalkkuna yana wirrki wal'ngu marr-
yuwalkthiyanydja Godkala, ga wirrki yana
mulkiyanydja bat biyaka nhanpyu romdja,
biyaka bitjan nuli yolnpu nunhi wandirri
bata'yunarawu wirrki wal'ngu yana, marr yurru
payi marramana rnjunhalanydja bala nula nha.
Yurru nhenydja wandiya yukirriya wirrki
warray nula Godkala warray dhukarrkurru,
marr yurru nhe nhinana yukurra walpana
nunhala Godkalanydja waganura. Lingu
bitjarrayi muka pyunhi nayi Godthu dhawu'-
nherraranydja nhupu pathilinydja wal'ngu,
nulinyaramirriyunydja yunhi nayi wathurruna
nhugu malthunarawuna nhannuway, ga
gulku'yuna yolyuyunydja walalay nhapalana
nhuna punhimalayi nunhi nhe wanana
yoranala Garraywu, bala marr-nherranminana
Garraywala. 13 Dimithi, dhuwalanydja
parra yukurra wana nhuna mirithirri
dharrpalyu dhédrukthu; wananydja parra
yukurra lakaramanydja yakuyu Godkala
yana, nurikalayi yunhi bukmak nhd malanha
nhina yukurra walnana nhanukalaynydja yana
walnayu, ga ydkuyu nparra yukurra warna Djesu-
Christkala, nurikala npunhi npayina wanana
yoranala Godkalanuwunydja dhukarrwu
gumurrnura nurikala wal'nu bungawawala
ydkuwala Bun'tja-Baylatkala. = 14 Dhuwalana
nunhiyi dharrpalnydja walnyu dharuk gam'
Godkunydja rom dhuwala darrtjalk warray,
garrkuluk warray, ga nhenydja yurru nhiniya
pamathana yana nula nhdmiriw pyunhilimi
lingu romnura, marr yurru yakana pula

yolthu malp'marama nhokala vyéatjtja pula
nhéd, yana lingu-u-u ga Garray Djesu-Christ
yurru nayipi malp'thun. 15 Lingu yuwalk muka
yana payi yurru dhika marrtjinydja nunhi,
lingu Godthu yurru djuy'yun nanya lili nurini
lingu waluyu nunhi Godthu payipi nherrara,
nuriniyi nunha payi yukurra nhina nayipi
yana warngany jurrunu walnmu wanarr God.
Nayinydja nunhi wangany buygawanydja
walnu nayipi bungawamirriwunydja, ga
Garray wal'nu yayipi walalangu Garraymirriwu.
16 Nayipi nunhi wangany walna-diktiktja
warnart, ga nhinanydja nayi yukurra
djarratawun'mirrinura, djenarra’ dhika walnu
biyapul; yakana yurru nayi yolnu galkithirri
nunhimalayinydja djarratawun'lili gdnanydja
nayipinydja. Yakana nula yolthu waynganydhu
yolypuyu nhdpala Godnhanydja péathili, ga
yakana nuli dhiyagunydja-wala nula yolthu
nhdma ynanya. Gul' pilimurru marr-nal'yunna
nhannuway yana, lingu payipi muka nunhi
wdapna-watanunydja pilimurruggu. Bukmak
nhinydja malanha warrpam' nhanukala
gonpura, ga nhinanydja 1nayi yukurra
biyapulnha wal'nu ganydjarr-dumurruna, ga
bitjanna lingu yurru. Gul' pilimurru wokthunna
nhannu. Yo yo.

17 Dimithi, lakarana puripa punhi
lukunydjamirriwanydja yolnu'-yulnyuwa,
nuripanydja walalambala nunhi walala yukurra
payathama gulku' nhd malanha munatha'wuy
punhi, wapiya raypirri'yurra walalanha
biyaka, “Yaka purr'yurranydja nhunguway

nhe, yanapi nhe garrwar walngu biyapul
wiripu-gulku'walanydja, ga yaka guyapyiya
biyakanydja yanapi nhe yurru namathama
nhina yukurra yuriniyi nhdyu malanuyu yunhi
yurru dhulwirmirriyirri, bala winya'yunna
yana bulwayp'thunna yurru. Lingu nayipina
wanganydhuna Godthu nuli wekama nha
nunhi yuwalktja walhyu pamakurru', ga
wekamanydja payi yurru rarr'yundja marrtji
marryu-dhapinyayu, nyinyaydhunamiriw
bitjan, marr yurru nali nhina yukurra npayanu-
djulpithirri dhika wal'yu yana.” 18 Ga lakarana
nuripayi lukunydjamirriwanydja yolpu'-
yulyuwa, walala yurru djdma namakurru' yana
wal'nu, ga wekama walala yurru yana marrtji
madrryu-dhapinyayu, rarr'yun marrtji yurru
wiripu-gulku'wunydja, bawala'mirriwu yana
bitjan, mdarr yurru walalanydja nhina yukurra
yuwalknha walhyu vyana lukunydjamirrina
Godkalanydja manutjigura. 19 Yo, nunhi
pali yurru wekama yananydja maéarryu-
dhapinyayunydja wiripujuwunydja yolnyuwu,
punhiyinydja bitjan nali yukurra bukulili nal'-
nalmaramana nunhana nunhi djiwarr'lilina,
mdrr yurru yalalanydja pali nhina yukurra
namathamana wal'nu nyunhalanydja. Lakararna
walalambala biyakayi, mérr nunhalanydja
walala yurru yayathamana yuwalknjuna wal'nu
walna, bala nhina namathamana gupadalnha-
wala yurru.

20 Marrkapmirri Dimithi, mulkiya bat
biyaka vyulgunydja dhuwalayi dhéaruktja
Garraywu punhi Godthu nunha wekanala

nhokala dharraylili, bala yarrkthurrana yana
nulinurunydja be nhaginin'nurunydja pyula
nhigurunydja dhdwu'yuru, nunhi walala yuli
be djambatjthu walalay lakarama. Yaka yana
laylayyurra nurikala mayali'miriwnguranydja
dharuknura. 21 Wiripunydja yolnu'-yulpu
linguna marr-yuwalkthinana nurikiyi
be djambatjkunydja dhéarukku, bala
yuriniyinydjayi dhéarukthu walalanha
gatjpal'maranalana yuwalkyuyurunydja
dhukarryuru; linguna  walala  winya'-
winyayurrunana  Garraywalanydja  nunhi,
lingu yakana biyapulnydja walala yuli maérr-
yuwalkthirri Garraynha.

Godthu yurru gamanydja yukurra nhuna
nhanukalay nayi marr-namathinyarayunydja.
Ga linguna dhuwala dhawar'yurruna.

